
IKKI TIL ARBEIÐIS 
MÁNADAGIN

Pero Sore, giktlækni, sigur, at sum støðan er nú, verður fríggjadagurin 
seinasti arbeiðsdagurin hjá honum á Landssjúkrahúsinum

DANJAL AV RANA

Pero Sore hevur latið eina 
treytaða uppsókn inn til 
leiðsluna á Lands sjúkra-
húsinum. Sam bært henni 

er 28. februar seinasti arbeiðs  dag-
urin hjá giktlæknanum á Lands -
sjúkrahúsinum, um ikki treyt-
ir nar hann hevur sett, verða 
møttar.

- Tað eru tvey punkt, 
sum eru heilt av gerandi. 
Annað er spurningurin 
um sjúkrasystur. Eg havi 
biðið um, at fáa eina 
sjúkra systir, ið arbeiðir við 
gikt sjúklingum burturav, 
og sum ikki brádliga er til 
ar beiðis á eini aðrari deild 
á sjúkr ahúsinum. Hesum 
kravi  num hevur leiðslan 
ging ið á møti, og 19. februar 
fekk eg eina munnliga vátt-
an um, at so verður, sigur Pero 
Sore.

Hitt avgerandi punktið er at 
fáa eina nýggja avtalu um 
lønar viður  skift ini. Pero 
Sore greið ir frá, at 
lønarsátt-

málin við serlæknarnar fór úr gildi 
í 2011, men ein fyribils avtala varð 
gjørd várið 2012. Hon bygdi tó á 
gamla sáttmálan, og ætlanin var 

ongan tíð, at hon skuldi vera varandi.
- Hóast avtalan varð undirskrivað 

í 2012, hevur Heilsumálaráðið eftir 
m í num tykki ikki hildið hesa av talu-
na, og nú er mær ovboðið. Skil má 
fáast á støðuna aftur. Tað er ikki ein 
spurn ingur um pengar, eg biði ikki 

um hægri løn, einans um at skil 
fæst í viður skiftini, sigur Pero 

Sore.
- Eg havi lisið, at Karsten 

Han sen ætlar sær at arbeiða 
leingi fríggja dagin við at 
koma til eina semju við 

meg, men enn havi eg 
einki hoyrt frá honum. 

Frígg ja dag ur in er 
fyri  bils mín seinasti 
ar beiðs dag ur, og 
sum so er skemaið 

fult langt út á kvøldið 
longu, uttan at nakar 

fund ur við Heilsu-
málaráðið ella sjúkra -
hús  leiðsluna stendur 
á skrá. Enn eru so 
eing  in fundur av tal að-

ur, sig ur Pero Sore, sum 
tí ikki væntar, at hann 
kem ur aftur til arbeiðis 

mánadagin.

Landssjúkrahúsið hevur søkt eftir 
ein um giktlækna afturat, sum skal 
lætta arbeiðsbyrðina hjá Pero Sore, 
og hóast at Pero Sore fegnast um 
hetta, hevur hann ikki góðar vónir, 
um at fáa ein nýggjan starvsfelaga 
innan øk ið í bræði.

- Eg veit at søkt verður eftir 
nýggju m giktlækna, men eitt er at 
søkja, nakað annað er at fáa um sókn-
ir. Eg trúgvi ikki, at nøkur um sókn 
verður fyrr enn í fyrsta lagi í 2017, tá 
ein føroyingur, ið er undir útbúgving 
í reumatologi, verður liðugur at lesa. 
So er at vóna, at hann tá hevur hug 
at koma til Føroya at arbeiða, sigur 
Pero Sore.

Pero Sore sigur, at tað eru fleiri 
aðra  r umstøður á Lands sjúkra-
húsi num, sum hann er misnøgdur 
við. Eitt teirra er tann manglandi 
hitahylurin á Landssjúkrahúsinum.

- Vit mugu hava ein tílíkan hyl á 
Lands sjúkrahúsinum, og sannleikin 
er, at einki rúm er gjørt fyri hesum 
hyli num í nýggja bygninginum, sigur 
Pero Sore, sum heldur ikki hevur 
stór ar vónir um, at hann fer at vera 
við í endaligu tekningunum.

- Ein tílíkur hylur er sera týdn-
ing ar mikil fyri sjúklingar, bæði 
teir, sum eru innlagdir av ymiskum 
ávum, og teir, sum nýta hylin til 
ambulanta við gerð. Tað nyttar lítið 

hjá vágafólki, at ein heitur hylur 
er á Suðuroyar sjúkra húsi, 

sigur Pero Sore.
Pero Sore sigur, 

at fakliga er Lands-
sjúkrahúsið væl fyri, 

men at leiðsl an er 
ov veik.

- Tað er eingin orsøk hjá fólki at 
missa álit á sjúkra húsi num, men tí -
verri er leiðsl an ov veik fak liga. Fak-
liga virkar sjúkrahúsið fantastiskt, 
men leiðslan virkar ikki, sigur Pero 
Sore, sum heldur at ov nógvir bú-
skap ar frøðingar og løgfrøðingar slep-
pa at seta dagsskránna, heldur enn 
fólk við læknafakligari vitan.

